
​​​««Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնական կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման 

նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	17.11.2025թ.

	
	N /27.1/52182-2025

	«Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝


1. Նախագծի Հավելվածի 4-րդ կետով նախատեսվում է, որ եթե սահմանված առավելագույն չափը գերազանցում է բնակելի անշարժ գույքի ձեռքբերման արժեքը, ապա տարբերությունը կարող է ուղղվել ձեռք բերվող բնակելի անշարժ գույքի վերանորոգմանը՝ Ծրագրի շրջանակներում ձևակերպված վերանորոգման վարկի ստացման միջոցով։ 


Առաջարկում ենք նախատեսել բնակելի անշարժ գույք ձեռք բերելու հնարավորություն նաև այն դեպքում, երբ դրա արժեքը գերազանցում է սահմանված առավելագույն չափը՝ պայմանով, որ արժեքի տարբերությունն իր միջոցներից վճարի զինծառայողը:
	Ընդունվել է

4-րդ կետում կատարվել է լրացում:



	2. Նախագծի Հավելվածի 5-րդ կետով սահմանվում է ծրագրի հիփոթեքային բաղադրիչի նկարագրությունը, սակայն դրանում հստակեցված չէ պետության կողմից տոկոսագումարների սուբսիդավորման չափը, Նախագծում բացակայում են նաև հիփոթեքային վարկերի կանխավճարի, մայր գումարի և տոկոսագումարների գծով աջակցության չափերը։ 


Գտնում ենք, որ այս պայմաններում պարզ չէ, թե որքան է կազմելու պետության կողմից տոկոսագումարների սուբսիդավորման չափը, կամ արդյոք նախատեսվում է հիփոթեքային վարկի շրջանակում իրականացվող բոլոր վճարումների ամբողջական սուբսիդավորում։


Հաշվի առնելով վերոգրյալը՝ նպատակահարմար ենք համարում Նախագծում նախատեսել տվյալ կարգավորումները՝ կանխատեսելի և միատեսակ մեխանիզմ ապահովելու նպատակով։
	Ընդունվել է

5-րդ կետը խմբագրվել է: Վարկի և տոկոսագումարների ամբողջական սուբսիդավորումն իրականացվելու է պետության կողմից:



	2. Ներքին գործերի նախարարություն


	06.10.2025թ.

	
	N 43/6/271806-25

	Դիտողություններ և առաջարկություններ չկան
	Ընդունվել է

	3. Ֆինանսների նախարարություն


	13.11.2025թ.

	
	N 01/34-1/23803-2025

	Ձեր 2025 թվականի սեպտեմբերի 25-ի N ՊՆ/510/11216-2025 գրությամբ ներկայացված՝ «Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծով սահմանվում են հիփոթեքային վարկավորմամբ ձեռք բերվող բնակելի անշարժ գույքի նվազագույն և առավելագույն մակերեսները, ձեռք բերվող բնակելի անշարժ գույքի առավելագույն արժեքը, պետական աջակցության պայմանները, ծրագրի իրականացման ընթացակարգը, ծրագրի շրջանակներում վարկատու կազմակերպություններից համապատասխան տեղեկատվության ստացման և փոխանակման եղանակները, բնակարանի նկատմամբ զինծառայողի սեփականության իրավունքի դադարման դեպքում պայմանագրի լուծման և զինծառայողի կողմից բնակարանն ազատելու հետ կապված հարցերը: Բացի այդ, ձեռքբերվող բնակելի անշարժ գույքի նկատմամբ զինծառայողների գույքային իրավունքների պետական գրանցման, գրավի իրավունքի պետական գրանցման և պետական տուրքերի համար կատարված ծախսերը նախատեսվում է փոխհատուցել ՀՀ պաշտպանության նախարարության կողմից:

Միաժամանակ, ուժը կորցրած է ճանաչվում ՀՀ կառավարության 27.10.2022թ. Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողներին անհատույց օգտագործման իրավունքով բնակարան հատկացնելու կարգը և պայմանները սահմանելու մասին N 1665-Ն որոշումը: 

Բացի այդ, Նախագծի 3-րդ կետով նախատեսվում է բնակելի անշարժ գույքի կահավորման նպատակով տրամադրել դրամական աջակցություն մինչև 2.5 մլն դրամի չափով։

Այդ կապակցությամբ հայտնում ենք, որ «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1 մասով անշարժ գույքի կահավորման համար դրամական աջակցություն նախատեսված չէ, ուստի առաջարկում ենք Նախագծի   3-րդ կետը հանել։

Միաժամանակ, հայտնում ենք, որ Նախագծի հիմնավորման համաձայն՝ վերջինիս ընդունումը 2026 թվականի և հետագա երկու տարիների պետական բյուջեներում հանգեցնելու է լրացուցիչ ֆինանսական միջոցների հատկացման անհրաժեշտության՝ մասնավորապես 2026 թվականին շուրջ 4,484․3 մլն դրամ, 2027 թվականին՝ 5,367․0 մլն դրամ, 2028 թվականին 5,861․3 մլն դրամ: Նշված ֆինանսական միջոցների հաշվարկներն իրականացվել են ռազմաուսումնական հաստատություն ավարտած և սպայական պաշտոնի նշանակված զինծառայողներին բնակարանով ապահովման նպատակով անշարժ գույքի ձեռքբերման համար, մինչդեռ Նախագծով առաջարկվող փոփոխությունը վերաբերում է վերը նշված զինծառայողների բնակարանային ապահովմանն ուղղված աջակցությունը հիփոթեքային վարկավորման մեխանիզմով իրականացնելու իրավակարգավորումներին։   

Հարկ ենք համարում նշել, որ ՀՀ պաշտպանության նախարարության կողմից ներկայացված ՀՀ 2026 թվականի պետական բյուջեի հայտով և դրան համապատասխան նախագծով՝ պետական աջակցությամբ հիփոթեքային վարկավորման նպատակային ծրագրի շրջանակում վերը նշված զինծառայողների համար 2026-2028թթ. համար նախատեսվել են համապատասխանաբար 723.7 մլն դրամ, 1,416.6 մլն դրամ և 2,155.2 մլն դրամ։

Այդ կապակցությամբ առաջարկում ենք Նախագծին կից հիմնավորման մեջ ճշգրտել Նախագծի ընդունման արդյունքում առաջացող հավելյալ ծախսերի ֆինանսական գնահատականը։

Հաշվի առնելով վերոգրյալը՝ հայտնում ենք, որ վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	Ընդունվել է ի գիտություն

«Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասը սահմանել է համապատասխան կարգավիճակ ունեցող զինծառայողի իրավունքը՝ օգտվելու հիփոթեքային վարկավորման նպատակային ծրագրից: Միաժամանակ, ներկայացված համակարգը սահմանվում է՝ ի փոփոխում ՀՀ կառավարության 27.10.2022թ. N 1665-Ն որոշման՝ պահպանելով նշված որոշման հիմնական պայմանները:

Ընդունվել է

Ֆինանսական գնահատականը նշվել է ըստ ՊՆ բյուջետային հայտի տվյալների:



	4. Աշխատանքի և սոցիալական հարցերի նախարարություն
	13.10.2025թ.

	
	N ԱԹ/ԳԽ-2/28801-2025

	Դիտողություններ և առաջարկություններ չկան
	Ընդունվել է

	5. Ազգային անվտանգության ծառայություն


	14.10.2025թ.

	
	N 11/1304

	«Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնական կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին»  ՀՀ կառավարության որոշման նախագծի վերաբերյալ ներկայացվում են հետևյալ առաջարկությունները.
1. Նախագծի հավելվածի 4-րդ կետի համաձայն՝ ձեռք բերվող անշարժ գույքի նվազագույն մակերեսը պետք է լինի 75 քառակուսի մետր, իսկ առավելագույն արժեքը՝ զինծառայողի համապատասխան պաշտոնի նշանակվելու ամսվան նախորդող ամսվա դրությամբ 80 քառակուսի մետր մակերես ունեցող բնակարանների միջին արժեքը: Հաշվի առնելով, որ բնակարանի ձեռքբերման ժամկետը նախագծով սահմանափակված չէ, հնարավոր են դեպքեր, երբ անշարժ գույքի շուկայական գների բարձրացմամբ պայմանավորված՝ հնարավոր չլինի նման պայմաններով բնակելի անշարժ գույքի ձեռքբերումը: Ուստի, առաջարկվում է նախագծով նախատեսել նաև սահմանվող առավելագույն արժեքից բարձր գնով բնակարանի գնման հնարավորություն՝ արժեքի տարբերությունը զինծառայողի կողմից որպես հիփոթեքային վարկի կանխավճար վճարելու պայմանով:
	Ընդունվել է 

4-րդ կետը խմբագրվել է:

	2. Հավելվածի 2-րդ գլուխը 8-րդ կետից հետո լրացնել հետևյալ բովանդակությամբ նոր կետով.
«Սույն կարգի 2-րդ կետի 2-րդ ենթակետով նախատեսված պահանջներին համապատասխանող զինծառայողները Հայաստանի Հանրապետության պաշտպանության նախարարության համակարգից Հայաստանի Հանրապետության ազգային անվտանգության ծառայության սահմանապահ զորքեր և Հայաստանի Հանրապետության ազգային անվտանգության ծառայության սահմանապահ զորքերից Հայաստանի Հանրապետության պաշտպանության նախարարության համակարգ տեղափոխվելու դեպքերում շարունակում են օգտվել Ծրագրից:»:
	Ընդունվել է
Հավելվածը լրացվել է նոր 11-րդ կետ:

	6. Կադաստրի կոմիտե


	03.10.2025թ.

	
	N ՍԹ/18394-2025

	Ի պատասխան Ձեր 2025 թվականի սեպտեմբերի 25-ի N ՊՆ/510/11216-2025 գրության՝ «Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Առաջարկում ենք Նախագծի վերնագրում և 1-ին կետում, ինչպես նաև Նախագծի հավելվածի (այսուհետ՝ Հավելված) ամբողջ տեքստում «ստորաբաժանված շենքից կառուցվող բնակարան կամ» բառերից հետո լրացնել «կառուցվող» բառը:
Միաժամանակ անհրաժեշտ է Հավելվածի 5-րդ կետի 11-րդ ենթակետը խմբագրել՝ այն համապատասխանեցնելով «Պետական տուրքի մասին» օրենքի 16-րդ հոդվածի 36-րդ մասի 8-րդ կետին, ինչպես նաև նույն ենթակետում ներառել անշարժ գույք գնելու իրավունքի գրանցման համար «Գույքի նկատմամբ իրավունքների պետական գրանցման մասին» օրենքի 73-րդ հոդվածի 1-ին մասի 1-ին կետով և «Պետական տուրքի մասին» օրենքի 16-րդ հոդվածի 36-րդ մասի 4-րդ կետով սահմանված ծառայության վճարը և պետական տուրքը:
Բացի այդ, հիմք ընդունելով «Գույքի նկատմամբ իրավունքների պետական գրանցման մասին» օրենքի 10-րդ հոդվածի կարգավորումները՝ առաջարկում ենք Հավելվածի 6-րդ կետի 2-րդ նախադասությունը շարադրել հետևյալ խմբագրությամբ․ «Սահմանափակումների պետական գրանցումը կիրականացվի «Գույքի նկատմամբ իրավունքների պետական գրանցման մասին» օրենքի 10-րդ հոդվածի պահանջների համապատասխան։»։
	Չի ընդունվել

Նախագծի վերնագիրը և հետագա տեքստը շարադրվել է «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասի դրույթներին համապատասխան:

Ընդունվել է

Ընդունվել է

	6. Պետական գույքի կառավարման կոմիտե


	06.10.2025թ.

	
	N 01/09.8/7302-2025

	  Ի պատասխան Ձեր գրության՝ «Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին»  ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի համաձայն սահմանվում են հիփոթեքային վարկավորմամբ ձեռք բերվող բնակելի անշարժ գույքի նվազագույն և առավելագույն մակերեսները, ձեռք բերվող բնակելի անշարժ գույքի առավելագույն արժեքը, պետական աջակցության պայմանները, սակայն բաց է մնում այն հանգամանքը, թե Նախագծով նշված՝ ձեռք բերվող բնակելի անշարժ գույքի նվազագույն և առավելագույն մակերեսները (75-80 ք/մ) քանի անձի համար է նախատեսված։

Ուստի առաջարկում ենք Նախագծում հստակեցնել՝ 75-80 ք/մ բնակելի մակերեսը նախատեսված է մեկ անձի, մեկ ընտանիքի, թե մեկ այլ ստանդարտի (օրինակ՝ 4 անձանոց ընտանիք) հաշվարկով։ Առանց այդ տվյալների հնարավոր չէ գնահատել, թե՞ տարածքային չափաբաժինը համապատասխանում է բնակարանային նորմերին, և արդյո՞ք արդար բաշխում է ապահովվում։

Միաժամանակ, վերոնշյալ առաջարկությունը ընդունելու դեպքում՝ առաջարկում ենք վերանայել նաև ձեռք բերվող բնակելի անշարժ գույքի վիճակահանության հարցը։
	Ընդունվել է ի գիտություն

«Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասը սահմանել է համապատասխան կարգավիճակ ունեցող զինծառայողի իրավունքը՝ օգտվելու հիփոթեքային վարկավորման նպատակային ծրագրից: Միաժամանակ, ներկայացված համակարգը սահմանվում է՝ ի փոփոխում ՀՀ կառավարության 27.10.2022թ. N 1665-Ն որոշման՝ պահպանելով նշված որոշման հիմնական պայմանները:

	7. Կենտրոնական բանկ


	06.10.2025թ.

	
	N 06.1-07/902-25

	   Հայտնում ենք Ձեզ, որ Հայաստանի Հանրապետության կենտրոնական բանկի կողմից ուսումնասիրվել է «Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները» հաստատելու վերաբերյալ Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ հատնում ենք հետևյալը․
1. Հայաստանի Հանրապետության կառավարության 2019 թվականի օգոստոսի 22-ի թիվ 1091-Ն որոշմամբ հաստատվել է «Զինծառայողների հիփոթեքային վարկավորման պետական աջակցության ծրագիըը», որի ներքո նախատեսված է մատչելի պայմաններով հիփոթեքային վարկերի տրամադրումը Հայաստանի Հանրապետության պաշտպանության  նախարարության սպայական և ավագ ենթասպայական կազմի զինծառայողներին։ Կարծում ենք, որ այս նոր Նախագծով նախատեսվող աջակցության պայմանները պետք է հնարավորինս նույնական լինեն արդեն իսկ գործող ծրագրի ներքո Հայաստանի Հանրապետության պաշտպանության նախարարության զինծառայողներին տրամադրվող հիփոթեքային վարկավորման պայմանների հետ և բոլոր շահառուների համար կիրառվեն աջակցության տրամադրման նույն մոտեցումներն ու չափերը։ Ընդ որում այս նոր ծրագրի պարագայում, հաշվի առնելով նաև գործող ու տարբեր այլ ծրագրերի փորձը, առաջարկում ենք ամբողջությամբ անցում կատարել շուկայական պայմաններով, այդ թվում նաև Նախագծով նախատեսված լողացող տոկոսադրույքներով վարկավորմանը՝ համագործակցող վարկատու կազմակերպությունների կողմից սեփական ռեսուրսներով վարկավորմամբ։ Այս դեպքում անհրաժեշտ կլինի որոշմամբ հստակեցնել միայն պետության կողմից յուրաքանչյուր շահառուի գծով պետական աջակցության գումարների չափերը, որոնք կարող են ուղղվել ինչպես հիփոթեքային վարկերի կանխավճարի, այնպես էլ մայր գումարի կամ տոկոսագումարների մարմանը։ Վերոնշված մոտեցման պարագայում  ֆինանսական կազմակերպությունների կողմից ծրագրի նկատմամբ հետաքրքրվածությունն առավել մեծ կլինի, իսկ ծրագրի շահառուները հնարավորություն կունենան օգտվելու իրենց կարիքներին համապատասխան հիփոթեքային վարկավորման պրոդուկտներից։ Միաժամանակ, Հայաստանի Հանրապետության կառավարության կողմից առանձին որոշմամբ նոր ծրագիր հաստատելու փոխարեն, առաջարկում ենք նաև դիտարկել վերը նշված մոտեցումները (բանկերի սեփական ռեսուրսներով շուկայական պայմաններով վարկավորումը) Հայաստանի Հանրապետության կառավարության 2019 թվականի օգոստոսի 22-ի թիվ 1091-Ն որոշման ներքո ամրագրելու հետ կապված հարցը։
	Ընդունվել է ի գիտություն

 ՀՀ կառավարության 22.08.2019թ. N 1091-Ն որոշման պայմանները և պետական աջակցության սահմանաչափերը տարբեր են, որի կապակցությամբ տեխնիկապես հնարավոր չենք համարում տարբեր հարաբերությունները մեկ որոշմամբ կարգավորելու առաջարկը:

	2. Որոշման նախագծի 2-րդ կետով նախատեսվում է սահմանել ծրագրի ներքո հիփոթեքային վարկավորման պայմանագրի օրինակելի ձևը։ Այս կապակցությամբ հայտնում ենք, որ որոշմամբ առավել նպատակահարմար է նախատեսել Հայաստանի Հանրապետության պաշտպանության նախարարության և ֆինանսական կազմակերպությունների միջև համագործակցության պայմանագրի օրինակելի ձևը, իսկ հիփոթեքային վարկավորման պայմանագրի ձևի հաստատումը թողնել համագործակցող ֆինանսական կազմակերպությունների կողմից իրենց ներքին ընթացակարգերով սահմանմանը, քանի որ վերջիններս արդեն իսկ ունեն մշակված հիփոթեքային վարկային պայմանագրերի տիպային ձևեր, և կարծում ենք, բացակայում է նոր օրինակելի պայմանագրի ձև մշակելու անհրաժեշտությունը։
	Ընդունվել է 
2-րդ կետը խմբագրվել է:

	3. Որոշման նախագծի 3-րդ կետով նախատեսված է մինչև 2,5 մլն դրամի չափով դրամական աջակցության տրամադրումը ծրագրի շահառուներին իրենց բնակարանների կահավորման նպատակով։ Այս կապակցությամբ Նախագծում լրացուցիչ հստակեցման կարիք ունի այդ դրամական աջակցության տրամադրման ընթացակարգը, մասնավորապես, շահառուների կողմից դրամական աջակցության ստանալու համար դիմելու, դիմումին կից փաստաթղթերի հստակ ցանկ սահմանելու, աջակցության գումարի փոխանցման դիմումների ուսումնասիրության, գումարի հատկացման կամ մերժման վերաբերյալ որոշումների կայացման, իսկ դիմումը հաստատելու դեպքում, նաև աջակցության գումարի փոխանցման ժամկետների ու մեխանիզմների վերաբերյալ ընթացակարգերը (մասնավորապես, դրամական աջակցությունը տրամադրվելու է միանվագ կարգով, թե մաս-մաս, արդյո՞ք այդ աջակցությունը տրամադրվում է որպես Ծրագրով նախատեսված վերանորոգման վարկի գծով պետության կողմից աջակցություն, թե ոչ)։ Ընդ որում առաջարկում ենք վերը նշված կետում «գույքերի ձեռքբերման» բառերը փոխարինել «բնակարանային պայմանների բարելավման միջոցառումների կատարման» բառերով։
	Ընդունվել է ի գիտություն

 3-րդ կետում նախատեսված գումարի տրամադրումն իրականացվում է կատարված ծախսերի փոխհատուցման միջոցով՝ ծախսը հաստատող փաստաթուղթ ներկայացվելու դեպքում:

	4. Առաջարկում ենք Նախագծով չսահմանափակել կոնկրետ քմ չափերով բնակարանների ձեռքբերումը կամ կառուցումը, այլ նախատեսել ձեռքբերվող կամ կառուցվող գույքի շուկայական արժեքի որոշակի առավելագույն շեմ, որի հաշվարկով տրամադրվում են պետական աջակցության գումարները, ինչն առավել պարզ ու հասկանալի մոտեցում է։  Ընդ որում, չնայած այն հանգամանքին, որ Նախագծի հիմնավորման մեջ նշված է, որ Նախագծով սահմանվում է գույքի և՛ նվազագույն, և՛ առավելագույն արժեքը, սակայն Նախագծով սահմանված են միայն գույքի նվազագույն մակերեսի չափը քմ-ներով և գույքի առավելագույն արժեքը: Այս մոտեցման պարագայում անհրաժեշտ է հստակեցնել, եթե անշարժ գույքը ձեռք է բերվում Երևան քաղաքից դուրս, արդյո՞ք որպես անշարժ գույքի արժեքի առավելագույն չափ է ընդունվելու Երևան քաղաքում ըստ վարչական շրջանների՝ բացառությամբ Կենտրոն և Նուբարաշեն վարչական շրջանների, շուկայական միջինացված գների թվաբանական միջինը:
	Ընդունվել է ի գիտություն

Ներկայացված համակարգը սահմանվում է՝ ի փոփոխում ՀՀ կառավարության 27.10.2022թ. N 1665-Ն որոշման՝ պահպանելով նշված որոշման հիմնական պայմանները:

	5. Միաժամանակ առաջարկում ենք Նախագծով հիփոթեքային վարկավորման 180 ամսվա կոնկրետ ժամկետի սահմանափակումը հանել և դրա փոխարեն նախատեսել նվազագույնը 10 տարի ժամկետով վարկավորումը, ինչպես նաև չնախատեսել հիփոթեքային վարկավորման տոկոսադրույքի վերին շեմեր, այլ նշել պետության կողմից տոկոսագումարների սուբսիդավորման չափերը։ Ընդ որում, Նախագծից բացակայում են հիփոթեքային վարկերի կանխավճարի, մայր գումարի և տոկոսագումարների գծով աջակցության չափերի վերաբերյալ դրույթները, չնայած այն հանգամանքին, որ աջակցության գումարի հասկացության մեջ այդ մասին նշվում է։ Արդյո՞ք դա նշանակում է, որ պետության կողմից ամբողջությամբ սուբսիդավորվում են հիփոթեքային վարկի գծով բոլոր վճարները (ներառյալ կանխավճարը, մայր գումարը և տոկոսագումարները)։
	Ընդունվել է ի գիտություն

Ներկայացված համակարգը սահմանվում է՝ ի փոփոխում ՀՀ կառավարության 27.10.2022թ. N 1665-Ն որոշման՝ պահպանելով նշված որոշման հիմնական պայմանները:

	6. Հաշվի առնելով, որ օրենսդրությամբ սահմանված է «բնակարանային հիպոտեկային կրեդիտ» հասկացությունը՝ առաջարկում ենք Նախագծում «հիփոթեքային վարկ» հասկացության փոխարեն կիրառել «բնակարանային հիպոտեկային կրեդիտ» հասկացությունը և հասկացություններում հղում տալ «Բնակարանային հիպոտեկային կրեդիտավորման մասին» Հայաստանի Հանրապետության օրենքին: 
	Ընդունվել է ի գիտություն

Նախագիծը ներկայացվել է «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-մասի պահանջներին համապատասխան:



	7. Նախագծով սահմանվում է «համագործակցող կազմակերպություն» հասկացությունը և տարընկալումներից խուսափելու համար առաջարկում ենք հստակեցնել, որ վարկատու կազմակերպություն կարող են լինել միայն ՀՀ-ում գործող և լիցենզավորված բանկերն ու վարկային կազմակերպությունները:
	Ընդունվել է

Համապատասխան լրացումը կատարվել է որոշման նախագծի 2-րդ կետում:

	8. Նախագծի 2-րդ կետի 9-րդ ենթակետով սահմանվում է «հաշիվ» հասկացությունը, որին փոխանցվում են աջակցության գումարները։ Հետագա խնդիրներից, մասնավորապես՝ հաշվի արգելադրման, բռնագանձման կամ այլ պարտավորությունների դիմաց հաշվանցելուց զերծ մնալու նպատակով՝ առաջարկում ենք նախատեսել «հատուկ հաշիվ» հասկացության սահմանումը՝ համաձայն ՀՀ օրենսդրության (հատուկ բանկային հաշիվ, որին կփոխանցվեն բոլոր աջակցության գումարները), իսկ Նախագծի 2-րդ կետի 10-րդ ենթակետով նախատեսված «զինծառայողի հաշիվ» հասկացությունը հանել, քանի որ տվյալ հաշվին փոխանցվող գումարները թողնվում են զինծառայողի տնօրինմանը (ինչը նպատակահարմար չէ)։
	Մասամբ է ընդունվել

2-րդ կետի 9-րդ ենթակետում նախատեսվել է հատուկ հաշիվը, իսկ զինծառայողի հաշվի հանումը նպատակահարմար չէ, քանի որ դրան են փոխանցվելու զինծառայողի կատարած համապատասխան պետական վճարների փոխհատուցման գումարը:

	9. Նախագծով անշարժ գույքի արժեքը և կանխավճարի սահմանաչափերը որոշելու համար հիմք է ընդունվում «գնահատված արժեքը», առաջարկում ենք հստակեցնել, որ դա վերաբերում է «անկախ գնահատողի կողմից գնահատված արժեքին»: Ընդ որում պետք է նաև նկատի ունենալ, որ հիփոթեքային վարկավորման դեպքում կանխավճարների նվազագույն չափերը տարբերվում են՝ կախված առաջնային և երկրորդային շուկայից ձեռքբերվող գույքերի, նաև այլ գրավի առարկա կամ կանխավճարի ապահովագրության ունենալու հանգամանքից և բոլոր դեպքերում նվազագույն 10% շեմի սահմանումը անհրաժեշտ է վերանայել՝ կիրառելով տարբերակված մոտեցումներ։
	Ընդունվել է ի գիտություն

Առաջարկվող փոփոխությունները կգնահատվեն հետագա քննարկումների ընթացքում:



	10. Առաջարկում ենք հանել Նախագծի այն դրույթը, համաձայն որի վարկերը պետք է տրամադրվեն միայն ՀՀ դրամով` հաշվի առնելով, որ «Արժութային կարգավորման և արժութային վերահսկողության մասին» Հայաստանի Հանրապետության օրենքով սահմանված է, որ ռեզիդենտ անձանց բնակարանային հիպոտեկային կրեդիտները տրամադրվում են միայն Հայաստանի Հանրապետության դրամով:
	Ընդունվել է 
Հավելվածի 5-րդ կետի 4-րդ ենթակետը հանվել է:


	11. Նախագծի 7-րդ կետով սահմանվում են կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման վարկի ապահովվածության միջոցները: Հարկ ենք համարում նշել, որ ներկայացված երկու դեպքերի համար առկա է տարբերություն, մասնավորապես 1-ին ենթակետի համաձայն ապահովվածություն է համարվում նաև կանխավճարը, իսկ 2-րդ ենթակետի դեպքում՝ ոչ: Բացի այդ, մի դեպքում հստակ է, որ սեփականության իրավունքի գրանցումից հետո գրավ է դառնում բնակելի անշարժ գույքը, մյուս դեպքում՝ ոչ: Առաջարկում ենք կարգավորումը չտարբերակել և սահմանել մեկ միասնական  մոտեցում:
	Ընդունվել է ի գիտություն

Առաջարկվող փոփոխությունները կգնահատվեն հետագա քննարկումների ընթացքում:

	12. Առաջարկում ենք Նախագծով հստակեցնել պետական աջակցության դադարեցման հիմքերը և թե ինչ է լինում, երբ ծրագրի մասնակիցը այլևս չի բավարարում Ծրագրի պայմաններին: Մասնավորապես, նման դեպքերում պետք է նկատի ունենալ, որ վարկատու կազմակերպությունները կարող են պայմանագրով վերանայել հիփոթեքային վարկավորման պայմանները, եթե շահառուն իր միջոցներով է իրականացնելու վարկերի հետագա մարումները, իսկ եթե պետության կողմից շարունակվելու վարկերի մարման գծով աջակցության տրամադրումը՝ մինչև դրանց ամբողջական մարումը, ապա նշվածը ևս պետք է հստակեցվի Նախագծում, ինչպես նաև աջակցության դադարեցման պարագայում գույքի նկատմամբ  իրավունքների հետ կապված հարցերը։
	Ընդունվել է ի գիտություն

Ծրագրի վաղաժամկետ դադարեցման դեպքերը և պայմանները սահմանված են «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասով:

	13. Նախագծի 5-րդ կետի 8-րդ ենթակետում նշված է, որ վարկի սպասարկման հետ կապված վճարներ չեն գանձվում, այդ թվում վարկի ապահովագրության հետ կապված։ Անհրաժեշտ է հստակեցնել այս դրույթը, քանի որ վարկի ապահովագրության հետ կապված պրակտիկայում կան տարբեր պրոդուկտներ, որոնք են մասնավորապես՝ կանխավճարի ապահովագրությունը, գույքի և դժբախտ պատահարներից ապահովագրությունները, որոնց դիմաց վճարումներն իրականացվում են շահառուների կողմից՝ իրենց միջոցների հաշվին։
	Ընդունվել է ի գիտություն

Առաջարկվող փոփոխությունը կգնահատվի հետագա քննարկումների ընթացքում:

	14. Առաջարկում ենք հանել Նախագծի 5-րդ կետի 9-րդ ենթակետում նշված դրույթը, քանի որ վարկի վաղաժամկետ մարման հետ կապված դրույթները կարգավորված են «Բնակարանային հիպոտեկային կրեդիտավորման մասին» Հայաստանի Հանրապետության օրենքի 13-րդ հոդվածով։
	Չի ընդունվել

	15. Առաջարկում ենք հանել Նախագծի 7-րդ կետի 2-րդ կետով նախատեսված դրույթը՝ թողնելով միայն Նախագծի 8-րդ կետով նախատեսված դրույթը, քանի որ տվյալ ենթակետով սահմանված կարգավորումները հակասում են Նախագծի 8-րդ կետով նախատեսված դրույթին, որով հղում է արվում Հայաստանի Հանրապետության Քաղաքացիական օրենսգրքի համապատասխան հոդվածին։
	Ընդունվել է

	16. Նախագծի 9-րդ կետի 2-րդ կետով նախատեսվում է շահառուին հավաստագրի տրամադրումը և դրա անվավեր հանդիսանալու դեպքը, սակայն լրացուցիչ հստակեցման անհրաժեշտություն է առաջանում, թե ինչպես է հետագայում ֆինանսական կազմակերպությունը վարկավորման որոշման կայացման ժամանակ հավաստիանալու, որ տվյալ հավաստագիրը դեռևս վավեր է (ներառյալ այն դեպքերը, երբ շահառուն արդեն մեկ անգամ օգտագործել է այն)։
	Ընդունվել է ի գիտություն

Վարկավորման պայմանագիրը՝ համաձայն հավելվածի 2-րդ կետի 7-րդ ենթակետի, կնքվում է համագործակցող կազմակերպության, ՊՆ իրավասու պաշտոնատար անձի և զինծառայողի միջև:

	17. Նախագծի 9-րդ կետի 4-րդ ենթակետում նշված է, որ պետական աջակցության գումարները փոխանցվում են շահառուի հաշվին՝ հիփոթեքային վարկի մարման գրաֆիկի համաձայն վարկի գծով ամսական մարումներն իրականացնելու նպատակով։ Սույն մոտեցումը համարում ենք խնդրահարույց և ռիսկային, քանի որ ոչ մի երաշխիք չկա, որ շահառուն այդ միջոցներով հետագայում մարելու է իր վարկային պարտավորությունները։ Ուստի առաջարկում ենք նշված դրույթը խմբագրել այնպես, որպեսզի աջակցության գումարներն անմիջապես ուղղվեն վարկատու կազմակերպության հատուկ հաշվին՝ շահառուի վարկային պարտավորությունները մարելու նպատակով։


Միաժամանակ հայտնում ենք նաև, որ Նախագիծը Հայաստանի Հանրապետության կենտրոնական բանկի կողմից ներկայացվել է Հայաստանի Բանկերի միության կարծիքին, որի վերաբերյալ ստացվել են մի շարք դիտարկումներ, որոնք ևս կից ներկայացնում ենք Ձեր ուշադրությանը։
	Ընդունվել է
Կատարվել է փոփոխություն, որի համաձայն գումարները փոխանցվում են վարկատու կազմակերպությունում բացված հատուկ հաշվին:

	8. Արդշինբանկ

	

	
	

	Անհրաժեշտ է հստակեցնել. 

1.
աջակցության չափերը՝ կոնկրետ սահմանելով բնակարանի ձեռքբերման առավելագույն արժեք,

2.
վարկավորման պայմանները, այդ թվում վարկի գումարի և տոկոսագումարների սուբսիդավորման առավելագույն չափերը,

3.
Ծրագրով նախատեսված վերանորոգման նպատակով տրամադրվող վարկի պայմաններն ու տրամադրման կարգը,

4.
Ծրագրի 2-րդ գլխի 4-րդ կետում կառուցվող գույքի գնման իրավունքի ձեռքբերման դեպքում անշարժ գույքի արժեքի սահմանման կարգը՝ հաշվի առնելով այն հանգամանը, որ տվյալ դեպքում գույքի գնահատում փաստացի չի կարող իրականացվել,

5.
Ծրագրի 2-րդ գլխի 6-րդ կետում նշված սահմանափակումներով պայմանավորված Կադաստրի կոմիտեի կողմից արգելանքի կիրառման կամ դրա վերացման հիմքերը,

6.
Նախարարության կողմից սուբսիդավորման գումարների ուշացման հետևանքով վարկի ժամկետանցման դեպքում վարկի դասակարգման, ինչպես նաև վարկառուի վարկային պատմության վրա դրա ազդեցության հետևանքները, փոխանցման օրվա դրությամբ պարտավորության չափի վերաբերյալ տեղեկատվության ստացման մեխանիզմները,

7.
Վարկատու կազմակերպության կողմից մինչև վարկային պայմանագրի ստորագրումը Ծրագրի 3-րդ գլխի 9-րդ կետի 2-րդ ենթակետում նշված անժամկետ տրվող հավաստագրի անվավերության ստուգման հնարավորություններն ու մեխանիզմները,

8.
3-րդ գլխի 9-րդ կետի 7-րդ ենթակետում նշված աջակցության դադարեցման դեպքում վարկի, ինչպես նաև դրա ապահովման միջոց հանդիսացող գույքի հետագա ճակատագիրը, վարկի հետստացմանն ուղղված Վարկատու կազմակերպության կամ ՊՆ կամ պետության կողմից իրականացվող (այդ թվում ՊՆ կողմից գնման իրավունքի հետգնման) գործընթացները, դրանց իրականացման կարգը, իրավասությունների և պատասխանատվության շրջանակները, 

9.
Վարկառուի կողմից վարկի ժամկետից շուտ մարման հնարավորությունները կամ սահմանափակումները, դրանից բխող գրավի ազատման հետ կապված վարկատու կազմակերպության՝ ՊՆ իրազեկման մեխանիզմները, կարգը, յուրաքանչյուր կողմի պատասխանատվության շրջանակները,

10.
Նախարարության կողմից Զինծառայողի աշխատանքից ազատվելու պարագայում մինչ ազատման ամսաթիվը նրան տրամադրված աջակցության գումարների վերադարձի պահանջը չկատարելու դեպքում հետստացման ուղղված գործընթացները:

1.
Ելնելով այսօրվա դրությամբ շուկայում բանկերի կողմից սեփական ռեսուրսով տրամադրվող հիփոթեքային վակերի տոկոսադրույքներից՝ անհրաժեշտ է վերանայել Ծրագրի շրջանակներում առաջարկվող տոկոսադրույքները կամ նախատեսել ֆինանսավորման հատուկ ռեսուրս, 

2.
Հաշվի առնելով նախատեսվող ծավալները՝ Ծրագիրը ներդնել միայն Ծրագրի 3-րդ գլխի 4-րդ, 5-րդ և 6-րդ կետերում նշված տեղեկատվության ինքնաշխատ փոխանցման համակարգ ներդնելուց հետո՝ մեխանիկական սպասարկման թերացումներն ու դրանցից բխող ռիսկերը զսպելու համար,

3.
 Համապատասխանեցնել Ծրագրի 3-րդ գլխի 9-րդ կետի 4-րդ ենթակետում նշված պետական աջակցության տրամադրման  կարգը 1-ին գլխի 2-րդ կետի 9-րդ ենթակետին՝ անճշտություններից խուսափելու համար:
	Ընդունվել է ի գիտություն

Նախագիծը խմբագրվել է:



	9. Արմսվիսբանկ ՓԲԸ


	

	
	

	Լողացող/հաստատուն ճշգրտվող տոկոսադրույքով վարկավորում իրականացնելը 8% ինքնարժեքով` ներգրավված միջոցների պարագայում նպատակահարմար չէ` հաշվի առնելով այն հանգամանքը, որ փոփոխուն բաղադրիչն առաջարկվում է Կենտրոնական բանկի վերաֆինանսավորման տոկոսադրույքը (Կենտրոնական բանկի վերաֆինանսավորման տոկոսադրույք (6.75%) + 3% ցուցանիշը Բանկի համար ընդունելի չէ):

•
Ապահովագրավճարները հաճախորդից չգանձելը Բանկի համար ընդունելի չէ: Մեր համոզմամբ, բոլոր ապահովագրավճարները պետք է իրականացվեն վարկառուների կողմից և վարկառուների հաշվին, քանի որ այդ ծառայութունները մատուցում են ապահովագրական ընկերությունները (Բանկի կողմից մատուցվող ծառայություն չէ և Բանկը չպետք է վճարի դրանց համար): 

•
Սուբսիդավորման գումարներն ամսական փոխանցելն առաջ է բերելու լրացուցիչ աշխատանք, ինչպես նաև հաճախորդի ժամկետանց մնալու ռիսկ, որը կարող է վատթարացնել վարկառուի վարկային պատմությունը: Վերոնշյալից հնարավոր է խուսափել սուբսիդավորման գումարները տարեկան մեկ անգամ` առաջիկա 12 ամիսների համար փոխանցելու միջոցով:

•
Ձեռքբերվող բնակելի անշարժ գույքի նկատմամբ սեփականության իրավունքը բացառապես զինծառայողի անունով գրանցելը նվազեցնելու է վարկառուի վարկունակությունը, քանի որ հաճախորդը չի կարողանալու օգտվել համավարկառուների եկամտային հարկի վերադարձի հնարավորությունից (եկամտային հարկի վերադարձից կարող են օգտվել միայն համավարկառու և համասեփականատեր հաճախորդները):

Ամփոփելով վերոնշյալը` ներկայացված նախագիծը տվյալ պայմաններով ընդունելու դեպքում Բանկի կողմից ծրագրային վարկավորում իրականացնելը նպատակահարմար չի լինելու:
	Ընդունվել է ի գիտություն

Նախագիծը խմբագրվել է:



	10. Արցախբանկ ՓԲԸ

	

	
	

	-
 Ընդհանուր առմամբ Նախագծում հստակեցման/կարգավորման ենթակա են պետական աջակցության (սուբսիդավորման) չափերը (մայր գումարի և/կամ տոկոսագումարի), քանի որ Նախագծում այդ մասով հստակություն չկա, արդյո՞ք ենթադրվում է, որ վարկային պայմանագրով (ժամանակացույցով) սահմանված մայր գումարի և տոկոսագումարի ամսական մարումներն ամբողջությամբ (100%-ով) ենթակա են վճարման Նախարարության կողմից:

-
 Նախագծի հավելվածի 2-րդ կետի 7-րդ ենթակետով սահմանվող «վարկային պայմանագիր»-ը ենթադրում է եռակողմ կնքվող (զինծառայող, համագործակցող կազմակերպության և ՊՆ) փաստաթուղթ. առաջարկվում է քննարկել այն երկկողմ ձևաչափով (առանց ՊՆ-ի) կնքելու նպատակահարմարությունը՝ գործընթացի օպերատիվության և հնարավոր խնդիրների չառնչվելու հանգամանքներով պայմանավորված, հաշվի առնելով նաև այն հանգամանքը, որ Նախագծի 2-րդ կետի ուժով պետք է հաստատվի հիփոթեքային վարկավորման պայմանագրի օրինակելի ձև, որում ներառված կլինեն պետության/կառավարության համար ընդունելի դրույթներ և որը պարտադիր կլինի կիրառման համար:

-
 Պարզեցման ենթակա է Նախագծի հավելվածի 4-րդ կետով սահմանվող ձեռք բերվող բնակելի անշարժ գույքի արժեքի առավելագույն չափի հաշվարկի մեթոդաբանությունը. այն կապակցվում է ոչ միայն արդեն փաստացի ցուցանիշի հետ (Կադաստրի կոմիտեի կողմից հրապարակվող), այլ նաև վաճառահանված բնակարանների առաջարկվող գների վերլուծության արդյունքում ձևավորված ցուցանիշի հետ (ցուցանիշների համակցություն): Առաջարկվում է պետության/կառավարության համար ընդունելի մեթոդաբանությամբ այդ ցուցանիշը հաշվարկվի և յուրաքանչյուր ամիս տրամադրվի համագործակցող կազմակերպություններին՝ վարկավորման գործընթացը առավել օպերատիվ կազմակերպելու և թյուրըմբռնումներից խուսափելու նկատառումներից ելնելով (1քմ հաշվարկման պարտականություն/պատասխանատվությունը չլինի համագործակցող կազմակերպությանը), ինչպես նաև առաջարկվում է անշարժ գույքի արժեքի առավելագույն չափի հաշվարկի ժամկետը (պահը) հաշվարկել ոչ թե զինծառայողի՝ ռազմաուսումնական հաստատությունն ավարտելու և Նախարարության համակարգում սպայական պաշտոնի նշանակվելու նախորդ ամսվա  դրությամբ, այլ համագործակցող կազմակերպությանը դիմելու օրվա դրությամբ, քանի որ հնարավոր է զինծառայողը վարկի համար դիմի սպայական պաշտոնի նշանակվելուց որոշ ժամանակ անց (օր. 1-2 տարի կամ ավելի ուշ) և այդ պահին շուկայական գները էական փոփոխված լինեն (նվազում կամ աճ):

-
Նախագծի հավելվածի 5-րդ կետի 5-րդ ենթակետով սահմանվող վարկի տարեկան տոկոսադրույքը, կարծում ենք, Համագործակցող կազմակերպության տեսանկյունից ցածր է և այն չի շահագրգռի վարկատու կազմակերպություններին համագործակցության պայմանագիր կնքելու ՊՆ-ի հետ և հետևաբար նշված ծրագրի ներքո իրականացնել վարկավորում, եթե Համագործակցող կազմակերպությանը չտրամադրվեն ռեսուրսներ/վարկերը չվերաֆինանսավորվեն (օր. ԲԵ կամ ԱՀԸ կազմակերպությունների կողմից, ինչպես  ՀՀ կառավարության 22.08.2019թ. թիվ 1091-Ն որոշման շրջանակներում է իրականացվում):

-
Նախագծի հավելվածի 9-րդ կետի 4-րդ ենթակետով սահմանվում է, որ Նախարարությունը ամսական պարբերականությամբ զինծառայողի հաշվին է փոխանցում պետական աջակցության գումարները. առաջարկվում է պետական աջակցության գումարները փոխանցել ոչ թե զինծառայողի հաշվին, այլ համագործակցող կազմակերպության բանկային հաշվին, ինչպես սահմանված է Նախագծի հավելվածի 2-րդ կետի 9-րդ ենթակետով:
	Ընդունվել է ի գիտություն

Նախագիծը խմբագրվել է:



	11. Արարատբանկ ԲԲԸ
	

	
	

	1.
Նախագծում չեն հստակեցվում կանխավճարի գումարը Բանկին փոխանցելու, կանխավճարի սուբսիղավորման գործընթացները և ժամկետները։

2.
Բանկի սեփական միջոցներով վարկի տրամաղրման համար առաջարկվող հաստատուն տոկոսաղրույքը 11%֊ով սահմանափակելը (ինչպես նաև լողացող/հաստատուն ճշգրտվող տոկոսների համար սահմանված փոփոխականի և ավելացվող մարժայի սահմանափակումները) գրավիչ չեն Բանկի ռեսուրսի ինքնարժեքի հաշվարկներով։ Առաջարկվում է ավելի գրավիչ պայման նախատեսել։

3.
3-րդ գլխի 9-րղ կետի 4-րղ ենթակետում նշված ժամանակացույցով նախատեսված գումարները (պետական աջակցության գումարի սահմանաչափին համապատասխան) զինծառայողի հաշվին փոխանցելը, լի է մարումից առաջ միտումնավոր կամ առանց միտման գումարները օգտագործելու ռիսկերով, ինչը կարող է հանգեցնել վարկառոփ վարկային պատմության վատթարացման, վարկը չմարելու և այլնի։ Առաջարկում ենք սուբսիղավորվող գումարների տրամաղրման այլ մեխանիզմներ կիրառել (օրինակ՝ մարում վարկային կողով կամ բանկի տարանցիկ հաշվին մարման նպատակի բովանդակությամբ փոխանցումով կամ այլ մեխանիզմներով)։ Սույն կետում նշված է նաև, որ սուբսիղավորման ենթակա գումարների ուշացման դեպքում Նախարարության կողմից կվճարվի տույժերը և տուգանքները, սակայն ուշացումներով պայմանավորված կարող է վարկը դասակարգվել ավելի խիստ ռիսկի դասով՝ առաջացնելով բանկի համար լրացուցիչ պահուստ ձևավորելու խնդիր, իսկ վարկառոփ համար՝ վարկային պատմության վատթարացում։

4.
3-րդ գլխի 9-րդ կետի 7-րդ ենթակետում նկարագրված, զինծառայողի պայմանագրային զինծառայությունից արձակվելու մասով՝ ծրագրի դադարման հիմքով, վերադարձման ենթակա գումարը՝ օրինակ 10 տարի հետո, կարող է էապես ավելի բարձր լինել, քան ձեռքբերված գույքի արժեքը, ինչը կհանգեցնի վարկառոփ կողմից պետության և ֆինանսական կառույցի հանդեպ կատարվելիք պարտավորությունների գծով լուրջ խնդիրների։
	Ընդունվել է ի գիտություն

Նախագիծը խմբագրվել է:



	12. ԱյԴիբանկ ՓԲԸ

	

	
	

	Առաջարկվող մոտեցումը բանկի կողմից տնտեսապես նպատակահարմար չէ, քանի որ Բանկի սեփական ռեսուրսով անշարժ գույքի ձեռքբերմանն ուղղված հիփոթեքային վարկավորումն իրականացվում է հաստատուն ճշգրտվող տոկոսաղրույքով, որի դեպքում տոկոսադրույքը ֆիքսվում է պայմանագրի գործողության առաջին երեք տարիների ընթացքում, որից հետո գործում է լողացող տոկոսաղրույք։ Սակայն լողացող տոկոսաղրույքի ձևավորման տարրերը համահունչ չեն ՀՀ ԿԲ վերաֆինանսավորման տոկոսաղրույքի հետ, ուստի հնարավոր է այնպիսի իրավիճակ, երբ Բանկի կողմից տրամադրված հիփոթեքային վարկի տոկոսաղրույքը և առաջարկվող նախագծով սուբսիդավորվող տոկոսաղրույքը տարբերվեն, արդյունքում հաճախորդի համար առաջացնելով վճարման ենթակա լրացուցիչ պարտավորություն՝ ավել տոկոսագումարի տեսքով։

Ինչպես նաև առաջարկում ենք Ծրագրի շրջանակներում դիտարկել ֆոնդերի կողմից ռեսուրսների տրամադրումը։
	Ընդունվել է ի գիտություն

Նախագիծը խմբագրվել է:



	13. Էվոկաբանկ ԲԲԸ

	

	
	

	1.
Ծրագրի պայմաններում չկա հստակ նշում, թե հիփոթեքային վարկը ինչ ռեսուրսով է տրամադրվելու, բանկի սեփական միջոցներով, թե՝ վարկի վերաֆինանսավորման միջոցով։

2.
Եթե վարկավորումը Բանկի սեփական միջոցներով է կատարվելու, ապա տկյալ տոկոսադրույքը /11%/ Բանկի համար ընդունելի չէ։

3.
Առաջարկում ենք հավաստագրում նշել ձեռք բերվող անշարժ գույքի առավելագույն արժեքը ըստ յուրաքանչյուր շահառուի, որպեսզի գույքի արժեքի հաշվարկի ռիսկը Բանկը չկրի։

4.
Կարծում ենք 75քմ նվազագույն մակերեսը բավական մեծ է՝ հաշվի առնելով, որ միջինում ձեռքբերվող գույքերի մակերեսը տատանվում է 50–60քմ–ի սահմաններում։

5.
Ծրագրի պայմաններում նշված չէ նաև վերանորոգման վարկի տրամադրման նվազագույն պայմանները /տոկոսադրույք, ժամկետ, օգտագործման ուղղություններ/։

6.
Չկա նշում այն մասին, որ տրամադրված վարկի մայր գումարն ու տոկոսագումարն ամբողջությամբ վճարվելու են Պետության կողմից։ Ինչպես նաև անհրաժեշտ է սահմանել ամսական առավելագույն մարման գումարը։

7.
Ինչպե՞ս է հայտն ընդունող մասնագետը որոշելու հավաստագիրն ուժի մեջ է, թե՝ոչ։ Հնարավոր է վարկի դիմումն ընդունենք և զինծառայողն արձակվի պայմանագրային զինվորական ծառայությունից։

8.
Պետական աջակցության գումարները, որոնք պետք է ուղղվեն հիփոթեքային վարկի մարմանը, անհրաժեշտ է փոխանցել Բանկի հատուկ հաշվին, ոչ թե՝ զինծառայողի բանկային հաշվեհամարին։

9.
Ծրագրում շեշտվում էր պետական աջակցության դադարման մասին, սակայն սահմանված չէին աջակցության դադարման դեպքերը։

 10.
Առաջարկում ենք, աջակցության դադարման դեպքում սահմանել, որ գույքի նկատմամբ իրավունքները փոխանցվում են Պետությանը և զինծառայողի փոխարեն արդեն իսկ ւխարված գումարները հետ չպահանջել։
	Ընդունվել է ի գիտություն

Նախագիծը խմբագրվել է:



	14. Ամերիաբանկ ՓԲԸ

	

	
	

	Հիփոթեքային վարկի ստացման նպատակով կանխավճարի, վարկի մայր գումարի և վարկի գծով հաշվարկված տոկոսագումարի ու գույքի նկատմամբ իրավունքների պետական գրանցման վճարների սուբսիդավորման համար Ծրագրում անհրաժեշտ է սահմանել  շահառուներին տրամադրվելիք պետական աջակցության չափը, որը Նախագծում նշված չէ:

Խնդրում ենք նշել՝ արդյոք առկա է Բանկի կողմից Ծրագրի շահառուներին տրամադրվելիք հիփոթեքային վարկի առավելագույն չափի սահմանափակում։

Հիմք ընդունելով այն հանգամանքը, որ Ծրագրի ներքո վարկերը չեն տրամադրվելու որևէ ֆոնդի ֆինանսավորման  շրջանակներում, այլ՝ Բանկի սեփական ռեսուրսների հաշվին, Նախագծով սահմանված վարկի տարեկան տոկոսադրույքի չափը՝ հաշվի առնելով մի շարք ֆինանսական ցուցանիշներ, անընդունելի է Բանկի համար։ Այդ պատճառով առաջարկվում է չսահմանել վարկի տարեկան տոկոսադրույքի առավելագույն չափ կամ մոտարկել այն շուկայում գործող միջին տոկոսադրույքին

Ծրագրի 2-րդ գլխով սահմանված անշարժ գույքի արժեքի հաշվարկը խրթին է և շահառուների մոտ կարող է առաջացնել տարընկալում։ Գտնում ենք, որ անշարժ գույքի ձեռքբերման գործընթացը պարզեցնելու նպատակով Ծրագրում անհրաժեշտ է հստակ նշել անշարժ գույքի արժեքի առավելագույն չափը։
	Ընդունվել է ի գտություն

Նախագիծը խմբագրվել է:



	15. Կենտրոնական բանկ


	23.12.2025թ.

	
	N 06.4-07/1151-25

	Ձեզ ենք ներկայացնում Հայաստանի Հանրապետության կենտրոնական բանկի դիտարկումները «Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին»  Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) վերաբերյալ․
Հայաստանի Հանրապետության կենտրոնական բանկի դիտարկմամբ լրամշակված Նախագծում չեն ներառվել մի շարք դիտարկումներ, որոնք մեր կարծիքով կարևոր նշանակություն ունեն հետագայում ծրագրի գործնական իրագործման տեսանկյունից։ Մասնավորապես՝

1. Չնայած այն հանգամանքին, որ Նախագծով սահմանվել են հիփոթեքային վարկավորման պայմանները (կանխավճարի մեծություն, վարկավորման ժամկետ, տոկոսադյույքներ), ինչպես նաև «պետական աջակցություն» հասկացության սահմանմանը, այնուամենայնիվ Նախագծում հստակեցված չեն կոնկրետ պետական աջակցության չափերը։ Ուստի առաջարկում ենք առանձին դրույթով հստակեցնել նաև պետական աջակցության չափերը (կանխավճարի, վարկի մայր գումարի և տոկոսագումարների գծով, ընդ որում եթե պետության կողմից նախատեսվում է ամբողջությամբ սուբսիդավորել վերոնշված բաղադրիչները, ապա այդ մասին ևս անհրաժեշտ է հստակ նշել Նախագծում)։
	Ընդունվել է
և «պետական աջակցություն» հասկացության մեջ սահմանվել է։



	2.  Մեր դիտարկմամբ կոնկրետ քմ հաշվով անշարժ գույքի առավելագույն արժեքի սահմանափակման փոխարեն առավել պարզ ու հասկանալի մոտեցում է Նախագծով կոնկրետ անշարժ գույքի առավելագույն արժեքի մեծության նախատեսումը, որը հիմք է ընդունվելու պետական աջակցության տրամադրման նպատակով։ Առաջարկում ենք նաև Նախագծից հանել բնակելի անշարժ գույքի նվազագույն մակերեսի պահանջը՝ թողնելով դա վարկատուի հայեցողության վրա, հատկապես այն դեպքում, երբ Նախագծով բնակելի անշարժ գույք է հանդիսանում նաև ավտոտնակը։
	Չի ընդունվել
 քանի որ անշարժ գույքի շուկայական արժեքը ժամանակի ընթացքում փոփոխվում է, և նման բանաձևային սահմանման կիրառման դեպքում հնարավոր է մշտապես ապահովել շուկայական արժեքին համապատասխան բնակարանի գնման վկայական։

	3. Իրավական հստակության տեսանկյունից՝ առաջարկում ենք Նախագծով նախատեսել դրույթ, որով կնախատեսվի, որ պետական աջակցության դադարեցման հիմքերը սահմանվում են «Զինվորական ծառայության և զինվորական կարգավիճակի» մասին Հայաստանի Հանրապետության օրենքի համապատասխան հոդվածով։
	Չի ընդունվել
 քանի որ առաջարկվող կարգավորումը արդեն իսկ սահմանված է Կարգի 10-րդ կետի 7-րդ ենթակետով,



	4. Նախագծի 5-րդ կետի 8-րդ ենթակետում նշված է, որ վարկի ապահովագրության հետ կապված վճարներ չեն գանձվում։ Անհրաժեշտ է հստակեցնել այս դրույթը, քանի որ վարկի ապահովագրության հետ կապված պրակտիկայում կան տարբեր պրոդուկտներ, որոնք են մասնավորապես՝ կանխավճարի ապահովագրությունը, գույքի և դժբախտ պատահարներից ապահովագրությունները, որոնց դիմաց վճարումներն իրականացվում են շահառուների կողմից՝ իրենց միջոցների հաշվին։
	Չի ընդունվել
 քանի որ ապահովագրությունը վերաբերում է վարկավորող կազմակերպության կողմից պարտադրվող ցանկացած ապահովագրությանը։


	5. Առաջարկում ենք հանել Նախագծի 5-րդ կետի 9-րդ ենթակետում նշված դրույթը, քանի որ վարկի վաղաժամկետ մարման հետ կապված դրույթները կարգավորված են «Բնակարանային հիպոտեկային կրեդիտավորման մասին» Հայաստանի Հանրապետության օրենքի 13-րդ հոդվածով։
	Ընդուվել է

	6. Հաշվի առնելով, որ օրենսդրությամբ կարգավորված է «հիփոթեքային վարկ» հասկացությունը՝ առաջարկում ենք Նախագծից հանել «հիփոթեքային վարկ» հասկացությունը։  
	Ընդուվել է

	7. Առաջարկում ենք Նախագծի 2-րդ կետի 6-րդ ենթակետում «վարկատու կազմակերպություն» բառերից առաջ ավելացնել «և Հայաստանի Հանրապետությունում գործող ու համապատասխան լիցենզիա ունեցող» բառերը։
	Ընդուվել է

	8. Նախագծի 4-րդ կետում նշվում է «բնակելի տան կառուցման» մասին, սակայն Նախագծի 1-ին կետում «բնակելի տան կառուցման» համար տրամադրվող աջակցության մասին նշում առկա չէ: Առաջարկում ենք հստակեցնել, արդյո՞ք ծրագիրը ներառում է  նաև աջակցություն բնակելի տան կառուցման համար:
	Ընդուվել է

	9. Նախագծի 4-րդ կետում նշվում է, որ «սահմանված առավելագույն չափից ավելի լինելու դեպքում` պետական աջակցությունը ցուցաբերվում է միայն սահմանված առավելագույն արժեքի սահմաններում», ինչից կարելի է ենթադրել, որ անձը կարող է վարկը վերցնել ավելի մեծ սահմանաչափով, բայց կֆինանսավորվի միայն սահմանված առավելագույն արժեքի չափով: Սակայն, 4-րդ կետի առաջին պարբերությունում և 5-րդ կետում առկա են սահմանափակումներ անշարժ գույքի և վարկի արժեքի նկատմամբ, ինչը գործնականում անհնար կդարձնի սահմանված չափից ավելի վարկի ստացումը, կամ ավելի բարձր արժեքով անշարժ գույքի ձեռքբերումը՝ սեփական միջոցների հաշվին:
	Ընդուվել է

	10. Նախագծի 7-րդ կետում անհասկանալի է կարգավորման բովանդակությունը, այդ թվում՝  «վարկային գումար»  ձևակերպումը: Արդյո՞ք այս կարգավորումը ևս վերաբերում է Քաղաքացիական օրենսգրքի 928.6 հոդվածով սահմանված կարգավորումներին:
Միաժամանակ հայտնում ենք նաև, որ Նախագիծը Հայաստանի Հանրապետության կենտրոնական բանկի կողմից ներկայացվել է Հայաստանի Բանկերի միության կարծիքին, որի վերաբերյալ ստացվել են մի շարք դիտարկումներ, որոնք ևս կից ներկայացնում ենք Ձեր ուշադրությանը։
	Ընդունվել է ի գիտություն

Նշված կարգավորումը վերաբերում է Քաղաքացիական օրենսգրքի 928.6 հոդվածով սահմանված կարգավորումներին:
Ընդունվել է ի գիտություն



	16. Վարչապետի աշխատակազմի սոցիալական հարցերի վարչության


	16.01.2025թ.

	
	N 02/11.36/1155-2026

	Նախագծի վերաբերյալ առկա են հետևյալ դիտարկումները՝

1. Նախագծի հավելվածի 1-ին կետով սահմանվում են «Զինվորական ծառայության և զինծառայողի կարգավիճակի մասին» օրենքի 32-րդ հոդվածի 3-րդ մասի 3-րդ կետում սահմանված ժամկետով պայմանագրային զինվորական ծառայություն անցնելու պայմանագիր կնքած և ռազմաուսումնական հաստատություն ավարտած ու ՀՀ ՊՆ համակարգում կամ ՀՀ ԱԱԾ սահմանապահ զորքերում սպայական պաշտոնի նշանակված սպայական կազմի զինծառայողների կողմից հիփոթեքային վարկավորման միջոցով բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան, ներառյալ ավտոկայանատեղի (կամ ավտոտնակ) կամ բնակելի տուն գնելու իրավունքի ձեռքբերման և վերանորոգման համար պետական աջակցության իրավական, ֆինանսական և կազմակերպչական հարաբերությունները, մինչդեռ, անդրադարձ չկա այն դեպքերին, երբ հարցը վերաբերում է պատրաստի բնակարանի գնմանը, որի դեպքում առկա է սեփականության վկայական:
	Ընդունվել է
Կարգի 4-րդ և 7-րդ կետերում կատարվել է լրացում:


	2. Նախագծի հավելվածի 4-րդ կետում սահմանվում է, որ ձեռք բերվող բնակելի անշարժ գույքի նվազագույն մակերեսը պետք է լինի 75 քառակուսի մետր: Պարզ չէ, թե արդյոք քննարկվել է նպատակահարմարությունը 75 քառակուսի մետրից պակաս մակերեսի դեպքում ծրագրին մասնակցության հնարավորությունը:
	Ընդունվել է ի գիտություն

Ներկայացված կարգը փոխարինելու է ՀՀ կառավարության 27.10.2022թ. N 1665-Ն որոշմանը, որով սահմանված կարգի 2-րդ կետը ևս նախատեսում էր 75-ից մինչև 80 քառ. մետր ընդհանուր մակերեսով բնակարանի հատկացում զինծառայողին (հետագայում սեփականության իրավունքով տրամադրելու պայմանով): 

	3. Նախագծի հավելվածի 10-րդ կետի 7-րդ ենթակետում նշվում է, որ «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասով սահմանված` ծրագրի դադարման որևէ պայմանի ծագման դեպքում` ծագման օրվանից 10 աշխատանքային օրվա ընթացքում նախարարության կողմից զինծառայողին, համագործակցող կազմակերպությանը և Կադաստրի կոմիտեին գրավոր տեղեկացվում է ծրագրի շրջանակներում պետական աջակցության դադարման մասին, ինչպես նաև զինծառայողին ծանուցվում է պայմանագրային զինվորական ծառայությունից արձակվելու օրվանից եռամսյա ժամկետում հիփոթեքային վարկավորման պայմանագրի կնքման օրվանից մինչև պայմանագրային զինվորական ծառայությունից արձակվելու օրը հիփոթեքային վարկավորման պայմանագրի հիման վրա պետական բյուջեի հաշվին իրականացված վճարումների ամբողջ գումարը պետական բյուջե վճարելու պարտավորության մասին, մինչդեռ, պարզ չէ ծանուցումն ինչ եղանակով է իրականացվելու:
	Ընդունվել է
Լրացվել է «գրավոր» բառը:

	17. Վարչապետի աշխատակազմի պետաիրավական վարչության


	16.01.2025թ.

	
	N 02/11.36/1155-2026

	Նախագծի 3-րդ կետով սահմանվում է, որ ծրագրի շրջանակներում զինծառայողը բնակելի անշարժ գույքի կահավորման համար  կարող է ստանալ դրամական աջակցություն մինչև 2.500.000 ՀՀ դրամ ընդհանուր չափով՝ լվացարանի, զուգարանակոնքի, տակդիրով կամ խցիկով լոգախցիկի, ցնցուղի և ծորակների, իսկ խոհանոցում՝ սննդամթերքի և խոհանոցային պարագաների պահպանման համար անհրաժեշտ պահարանների, լվացարանի լրակազմի, սառնարանի, գազօջախի, շենքը կենտրոնացված ջեռուցման համակարգ չունենալու դեպքում՝ անհատական ջեռուցման համակարգի ձեռքբերման ծախերի փոխհատուցման ձևով։

Միևնույն ժամանակ, նախատեսվում է, որ եթե վարկավորման առավեագույն սահմանաչափը գերազանցում է բնակելի անշարժ գույքի ձեռքբերման արժեքը, ապա տարբերությունը կարող է ուղղվել ձեռք բերվող բնակելի անշարժ գույքի վերանորոգմանը՝ ծրագրի շրջանակներում ձևակերպված վերանորոգման վարկի ստացման միջոցով։ Մինչդեռ, օրենքը զինծառայողների համար սահմանել է  պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիպոթեկային վարկավորման նպատակային ծրագրից օգտվելու հնարավորություն: Հետևաբար, նախատեսվող կարգավորումները, մեր գնահատմամբ, ըստ էության, դուրս են օրենքի լիազորող նորմի շրջանակներից:
	Ընդունվել է
Դրամական աջակցություն նախատեսվել է այն նկատառումից ելնելով, որ ՀՀ կառավարության 27.10.2022թ. N 1665-Ն որոշումը նախատեսում էր կահավորված ծառայողական բնակարանի հատկացում զինծառայողին: Այնուամենայնիվ՝ 3-րդ կետը հանվել է:
Ընդունվել է ի գիտություն

Քանի որ ներկայացված կարգը փոխարինելու է ՀՀ կառավարության 27.10.2022թ. N 1665-Ն որոշմանը, որը նախատեսում էր ամբողջապես վերանորոգված ծառայողական բնակարանի հատկացում զինծառայողին (հետագայում այն սեփականության իրավունքով տրամադրելու պայմանով)՝ նպատակահարմար էր գտնվել վերանորոգման համար գումարը ևս ներառել հիփոթեքավորման վարկավորման ծրագրում: Այնուամենայնիվ՝ Կարգից համապատասխան կարգավորումները հանվել են:

	18. Ֆինանսների նախարարություն


	04.02.2026թ.

	
	N 01/34-1/2257-2026

	Ձեր 2025 թվականի փետրվարի 3-ի N ՊՆ/510/1166-2026 գրությամբ ներկայացված՝ «Ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների կողմից պետական աջակցությամբ բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով հիփոթեքային վարկավորման նպատակային ծրագիրը և հիփոթեքային վարկավորման պայմանները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծով սահմանվող հավելվածի 1-ին կետով հիփոթեքային վարկով ձեռք բերվող անշարժ գույքի արժեքի մեջ ներառվում է նաև ավտոկայանատեղի (կամ ավտոտնակ) արժեքը:

Հաշվի առնելով, որ «Զինվորական ծառայության և զինծառայողի կարգավիճակի մասին» օրենքի 65-րդ մասի 2.1 կետի հիման վրա հիպոթեկային վարկավորման նպատակային ծրագրից պետական աջակցություն է նախատեսում բնակարանի կամ բնակելի տան կամ կառուցվող բազմաբնակարան կամ ստորաբաժանված շենքից կառուցվող բնակարան կամ բնակելի տուն գնելու իրավունքի ձեռքբերման նպատակով, իսկ ավտոկայանատեղին (կամ ավտոտնակ) բնակելի անշարժ գույք չի հանդիսանում, վերջինիս արժեքը չի կարող ներառվել հիպոթեկային վարկավորման նպատակային ծրագրի շրջանակներում ձեռք բերվող անշարժ գույքի արժեքի մեջ:

Ելնելով վերոգրյալից՝ առաջարկում ենք Նախագծի հավելվածի 1-ին կետից հանել «, ներառյալ ավտոկայանատեղի (կամ ավտոտնակ)» բառերը:
	Ընդունվել է




